
Дунёда катта-кичик байрамлар, саналар кўп. Ватан мустақиллиги ё муқаддас ҳайит байрамларидан  
фарқли ўлароқ яна шундай қутлуғ кунлар ҳам борки, бу бевосита касб-соҳалар билан боғлиқдир. Шу маънода 
мамлакатимизда 32 йилдан бери 27 июннинг Матбуот ва оммавий ахборот воситалари ходимлари куни  
сифатида кенг нишонланишида ҳам ўзига хос рамзий маъно бор. Чунки ҳар қандай шароитда ҳам ОАВ давлат 
ва халқ ўртасидаги мулоқот кўприги вазифасини ўтамоғи шарт. Адолат, ҳалоллик, холислик бу соҳа учун  
ўзгармас қонундир. Демак, биз учун ҳам бугун ҳаётнинг буюк имтиҳонлари давом этмоқда. 

Байрам муносабати билан тайёрлаган саҳифамизда эса ғоят машаққатли, заҳматли ва ўз навбатида 
бу шарафли касбни қисмат деб билган айрим инсонларнинг журналистика билан боғлиқ  
кечинмаларини яна бир эсламоқни жоиз деб билдик.   

Озод ШАРАФИДДИНОВ,
Ўзбекистон Қаҳрамони:

¥а±т µикмати

Журналистикамиз тўртинчи  
ҳокимиятдир, деганда нимани  
англашимиз керак?  
Менинг назаримда,  
журналистикамизнинг ҳокимият 
бўлишини таъминлайдиган энг  
биринчи омил, у ҳаётда адолат 
барқарор бўлиши учун курашмоғи 
керак, одамлар тақдирида юз  
берадиган адолатсизликларнинг 
ҳар қандай кўринишига қарши  
муросасиз курашмоғи лозим.

2c.

3c.

4c.

6c.

Ўзгаришлар  
силсиласи

Паркент – драйвер 
ҳудудга айланади

Маҳалла   
банкирлари

Аҳмаджон МЕЛИБОЕВ,
Ўзбекистонда хизмат кўрсатган  
журналист, “Жаҳон адабиёти”  
журнали бош муҳаррири: “Вилоятдаги ўзгаришларни 

кўриб, одамлар билан 
гаплашиб, ислоҳотларимиз 
уларнинг ҳаётига шиддат 
билан кириб бораётганига 
яна бир бор амин бўлдим. 
Олдинлари битта вилоятдаги 
ўзгаришлар билан танишишга 
бир кун етарди. Шу кунларга етиб 
келдик, ҳозир битта туманга бир ҳафта 
ҳам кам”,  – деди Президентимиз 
мамнуният билан. 22

ИНСОН ҚАДРИ УЧУНИНСОН ҚАДРИ УЧУН

Актам ХАИТОВ,
Олий Мажлис Қонунчилик палатасидаги 
O‘zLiDeP фракцияси раҳбари 

Қашқадарёда 515 минг гектар 
суғориладиган ерлар мавжуд,  бу 
кўрсаткич бўйича республикада 
етакчи дегани. Шунингдек, 1,3 
миллион гектар яйлов ва ўрмон 
ерларига эга.

Давлатимиз раҳбари шу 
йилнинг 19-20 июнь кунлари 
ҳудудлар ривожи, ислоҳотлар 
натижадорлиги билан яқиндан 
танишиш мақсадида Қашқадарё 
вилоятига ташриф буюрди. 

Биргина Кўкдала туманида амалга оширилган ислоҳотлар 
Қашқадарёдаги саноат ва инфратузилма соҳасидаги улкан 
ўзгаришларнинг яққол намунасидир. Янтоқзор майдонларда 
бугун замонавий шаҳарча – “Еттитом” барпо этилди. Янги 
маъмурий бинолар, мактаб, боғча, шифохона ва хизмат 
кўрсатиш марказлари қурилиб, аҳолига яқин жойда шароит 
яратилди. 

Мамлакатимизнинг барча ҳудудларида бўлгани каби, 
гўзал ва бетакрор Қашқадарё вилоятида ҳам катта ўзгаришлар 
кузатилмоқда. Илгари воҳанинг иқтисодий кўрсаткичлари 
асосан хомашё етиштиришга қаратилган, саноатда нефть-
газ ва кимё маҳсулотларини етказиб бериш устувор эди. 
Сўнгги йилларда электр техникаси, қурилиш материаллари, 
тўқимачилик, мебелчилик соҳаларида улкан натижалар қўлга 
киритилди. Ҳозир бу тармоқларнинг саноатдаги улуши 54 
фоизни ташкил этмоқда.

ИНСОН ҚАДРИ УЧУН

МУНОСАБАТ

Инновацион 
саноат  

ҳудуди бўлади
Ўзгаришлар  
силсиласи

Жасорат 
юксак 

мақсадларга 
етаклайди

£аш³адарёда амалга оширилаётган ислоµотлар айни 
тамойилнинг ёр³ин ифодасидир

Кичик бизнес ва хусусий тад-
биркорликнинг  фаол қўллаб-қувват-
ланаётгани натижасида турли хизмат 
кўрсатиш марказлари, савдо дўкон-
лари, маҳаллий цех, устахоналарнинг 
ташкил этилгани ва шу орқали аҳоли-
нинг даромад манбалари оширилаёт-
гани қувонарли. Бу эса камбағаллик-
ни қисқартиришга хизмат қилмоқда. 
Тадбиркорларга ер ажратиш, имти-
ёзли кредитлар бериш орқали қи-
шлоқ жойларида ҳам фаол иқтисо-
дий муҳит шаклланмоқда.

Шаҳрисабз туманидаги Мира-
ки маҳалласининг туристик марказга 
айланиши туризм соҳасидаги страте-

гик ютуқлардан бири бўлди. Мазкур 
масканда яратилган шарт-шароит-
лар нафақат маҳаллий, балки хори-
жий сайёҳларни ҳам жалб этмоқда. 
Туризм орқали аҳоли бандлиги таъ-
минланиб, маҳаллий маҳсулотлар ва 
хизматларга бўлган талаб ошмоқда. 
Шу билан бирга, тадбиркорлар учун 
240 гектар ер майдонида 12 та турис
тик лойиҳа амалга оширилди. Қарши 
шаҳрида қурилган 250 ўринли кўп 
тармоқли тиббиёт маркази замона-
вий ускуналар билан таъминланган. 
Беморларга хорижий мутахассислар 
иштирокида сифатли жарроҳлик ама-
лиётлари кўрсатилмоқда. 

Президентимизнинг ҳудудлар 
ривожи, ислоҳотлар натижадорли-
ги билан яқиндан танишиш мақса-
дида Қашқадарё вилоятига бу галги 
ташрифида воҳада амалга оширила-
ётган ушбу ўзгаришлар яна бир бор 
намоён бўлди. Ўзим ҳам воҳа фар-
занди сифатида шуни алоҳида таъ-
кидламоқчиманки, бу каби ижобий 
жараёнларни учрашувларимиз даво-
мида сайловчиларимиз ҳам эътироф 
этаётир. Бу эса ислоҳотлар шиддати 
одамларлар ҳаётида, турмуши риво-
жида ҳам аксини кўрсатаётганини  
англатади.  

Биргина мисол, Қарши шаҳрида-
ги “Alp texno servis” экспортчи кор-
хона  электр техникаси йўналишида 
хорижий “TСL”, “HOFFMANN” бренд-
лари учун буюртмалар тайёрлаб бер-
моқда. Шунингдек, маҳаллий SMART 
брендига асос солинган. Энг муҳими, 
маҳсулотларимиз дунё бозорига чиқ-
моқда, мамлакатимиз Жаҳон савдо 
ташкилотига аъзо бўлиш арафасида 
турибди. Бундай шароитда маҳсулот-
лар сифати ва рақобатбардошлиги 
ниҳоятда муҳимдир.

Вилоятда саноат маҳсулотлари-
ни маҳаллийлаштиришга ҳам алоҳи-
да эътибор қаратилмоқда. Бу янги 
иш ўринларини яратиш, хорижий 
маҳсулотларга қарамликни камай-
тирмоқда. 

Муборакдаги газни қайта ишлаш 
заводи атрофидаги инфратузилма-
дан фойдаланиб, 200 гектар майдон-
да инновацион саноат зонаси ташкил 
этилади. Унда кластер тизими асо-
сида нефть-кимё, электротехника, 
робототехника ва қурилиш материа-

ли бўйича 5 та йирик лойиҳа амалга 
оширилади.

Алоҳида таъкидлаш керакки, 
юртбошимиз томонидан вилоятнинг 
иқтисодий салоҳиятини юксалтириш 
бўйича белгилаб берилган вазифа-
лар барча қашқадарёликларнинг ди-
лидаги орзуларини рўёбга чиқаради. 
Ушбу мақсадларга эришишда биз 
депутатлар ҳам фаол кўмакчига ай-
ланамиз. 

Наргиза САЛОМОВА,
Олий Мажлис Қонунчилик  

палатаси депутати,
O‘zLiDeP фракцияси аъзоси

Шаҳноза ХОЛМАХАМАТОВА,
Олий Мажлис Қонунчилик 

палатаси депутати, 
O‘zLiDeP фракцияси аъзоси

Хушвақт ХАЙИТОВ,
Олий Мажлис Қонунчилик 

палатаси депутати,
O‘zLiDeP фракцияси аъзоси

Давлат раҳбари топшириғига кўра, ерларни сама-
рали фойдаланиш учун алоҳида акциядорлик жамияти 
ташкил этилиб, унга 100 миллион доллар йўналтирила-
ди. Ушбу маблағ эвазига икки йил ичида 200 минг гек-
тар майдонда замонавий, сув тежовчи технологиялар 
жорий этилади. Бундай агротехник ўзгаришлар билан 
бир қаторда чорвачиликни комплекс ривожлантириш, 
127 та фермер хўжалиги фаолиятини тўлиқ қувватда 
ишга тушириш, уларга имтиёзли кредитлар ажратиш 
ҳам режалаштирилган.

Айниқса, Кўкдала тарвузларига нафақат ички бо-
зорда, балки ташқи бозорларда ҳам катта талаб бор. 
Энди помидор етиштириш учун вилоятнинг 13 тумани-
да 6 минг гектар ер ажратилиши, картошкачилик учун 
эса кредит ва солиқ имтиёзлари берилиши агро-саноат 
кластери шаклланишида муҳим пойдевор бўлади.

Кўкдаланинг Чиял бозори негизида санитария та-
лабларига жавоб берадиган гастрономик туризм мар-
кази барпо этилади. Бу ерда маҳаллий брендлар – тар-
вуз, сут маҳсулотлари, иссиқ таомлар – сайёҳлар учун 
миллий урф-одатларимизга мос шаклда хизмат кўрса-
тилади.

Президентимиз таъкидлаганидек, бугун Қашқа-
дарё ўз тараққиётининг янги босқичига қадам қўй-
моқда. Янги иш ўринлари, инвестициялар, ижтимоий 
уй-жойлар, сув ва канализация тармоқлари, ёшлар учун 
тадбиркорлик дастурлари – буларнинг барчаси халқ 
фаровонлиги йўлида амалга оширилмоқда. Халқ ваки-
ли сифатида ушбу ўзгаришларни қонунчилик жиҳати-
дан қўллаб-қувватлаш, жойлардаги ижросини назорат 
қилиш ва аҳоли фикрини ўрганиш бизнинг зиммамиз-
даги масъулиятдир.

Амир Темурдек буюк аждодимиздан бизга жасо-
рат, матонат ва юксак мақсадлар сари интилиш мерос 
қолган. Ишонаманки, қашқадарёликлар ўз меҳнати, би-
лими ва ҳамжиҳатлиги билан ушбу ислоҳотларнинг энг 
илғорлари бўлади.

 “Вилоятдаги ўзгаришларни кўриб, 
одамлар билан гаплашиб, ислоҳотлари-
миз уларнинг ҳаётига шиддат билан кириб 
бораётганига яна бир бор амин бўлдим. 
Олдинлари битта вилоятдаги ўзгаришлар 
билан танишишга бир кун етарди. Шу кун-
ларга етиб келдик, ҳозир битта туманга 
бир ҳафта ҳам кам”,  – деди Президенти-
миз мамнуният билан.

Саккиз йил аввал вилоят саноати-
нинг ярмидан кўпи нефть-газ ва кимё тар-
моғи корхоналарига тўғри келгани, ўтган 
даврда электротехника, қурилиш матери-
аллари, тўқимачилик, мебелчилик соҳа-
ларида катта сакраш бўлиб, ҳозирда бу 
тармоқларнинг саноатдаги улуши 54 фо-
изни ташкил этаётгани таъкидланди. Ле-
кин қилинган ишлар билан чекланмасдан, 
янада юқори суръат билан ишлаш лозим-
лиги уқтирилди.

Воҳа фаоллари билан йиғилишда 
қишлоқ хўжалигини ривожлантиришга 
қаратилган муҳим ташаббуслар илгари 
сурилди. Йил бошидан буён вилоятдаги 
мева-сабзавот экспорти 2 баробар ошиб, 
62 миллион долларга етган. Хусусан, Кўк-
дала туманидаги 6 минг гектар лалми ер-
да тарвуз, вилоятнинг 13 та туманидаги 
6 минг гектар ерда эса помидор етишти-
риш йўлга қўйилиши натижасида тарвуз 
экспортини 30 миллион, помидорни эса 5 
миллион долларга етказиш имкони мав-
жуд.

Сабзавотчиликдаги муҳим муам-
молардан бири – юқори сифатли ва ка-
салликка чидамли уруғлар етишмасли-
ги экани айтилди. Бу борада Жанубий 

деҳқончилик илмий-тадқиқот институ-
ти Мексикадаги CYMMIT маркази билан 
ҳамкорликда 500 турдаги янги уруғ нав
ларини олиб келгани маъқулланди. Шу-
нингдек, ушбу институт Қашқадарёда ғал-
ла ва озуқа экинлари бўйича янги марказ 
ташкил этишни режалаштирмоқда.

Муҳим янгилик шундаки, мексика-

лик мутахассислар ўзларининг тезкор 
нав яратиш технологиясини Ўзбекистонга 
олиб келади. Бу борада марказ фаолия-
тини ривожлантириш учун 3 миллион дол-
лар маблағ йўналтирилиши белгиланди. 
Мазкур ташаббус мамлакатимизда юқори 
унумдор ва иқлимга мос экинлар яратиш-
га кенг имконият яратади.

Картошкачилик соҳасини қўл-
лаб-қувватлашга ҳам катта эътибор қара-
тилди. Қишлоқ хўжалиги жамғармасидан 
фермерларга 10 фоизлик имтиёзли кре-
дит ажратилиши, картошка етиштириш 
харажатларининг ярмини қоплаш имкони 
берилди. Картошка етиштиришда фойда-
ланиладиган техникалар импорт божидан 
озод қилиниб, юқори авлодли уруғ хари-
дида ҚҚСнинг 50 фоизи қайтарилади. 

Президентимиз воҳага ташрифи до-
ирасида Яккабоғ туманида барпо этил-
ган “Янги Ўзбекистон” массивини бориб 
кўрди. Аҳоли фаровонлиги ва турмуш 
маданиятини оширишга қаратилган маз-
кур массив илғор шаҳарсозлик ечимлари 
асосида қурилган. Кўп қаватли уй-жойлар 
кўркамлиги, тартибли ва ободлиги билан 
туман қиёфасини ўзгартириб юборди. 18 
гектар майдонни эгаллаган массивда 54 
та беш қаватли уйлар қурилиб, 1 минг 400 
та хонадон аҳолига тақдим этилади.

Иншоотлар нафақат замонавий ар-
хитектураси, балки аҳоли учун яратилган 

инфратузилманинг қулайлиги билан ҳам 
ажралиб туради. Ҳар бир уй замонавий 
коммуникация тармоқлари, атрофи эса 
болалар майдончалари ва автотурар-
гоҳлар билан таъминланган. Шу билан 
бирга, ҳудудда уч қаватли “Эко бозор” 
барпо этилган бўлиб, маҳаллий деҳқон-
лар ўз маҳсулотларини тўғридан-тўғри 

истеъмолчиларга етказиш имконига эга. 
Бу эса ҳам сифат, ҳам нарх жиҳатидан 
одамларга маъқул тушмоқда. Бозорда 
640 та иш ўрни яратилган.

Шавкат Мирзиёев экобозордаги 
шарт-шароитларни кўздан кечирди, со-
тувчи ва харидорлар билан мулоқот қил-
ди. Мутасаддиларга барча қулайликлар-
га эга ушбу типдаги масканларни бошқа 
туман марказлари ва массивларида ҳам 
ривожлантириш юзасидан кўрсатмалар 
берди.

Туризм – мамлакат иқтисодиётининг 
драйвери. Кам маблағ билан кўп иш ўрни 
яратадиган, аҳоли даромади ва ҳудудлар 
қиёфасини яхшилайдиган соҳа. Қашқа-
дарёда ҳам бу борада имкониятлар кўп. 
Хусусан, “Мираки” халқаро туризм мар-
кази ишга туширилганини алоҳида эъти-
роф этиш мумкин. Давлатимиз раҳбари 
Шаҳрисабз тумани Ҳисор тоғи ён бағри-
даги мазкур маскан сайёҳлик салоҳияти 
билан танишаркан, ҳудуддаги ободлик ва 
қулайликларни яна бир бор эътироф эт-
ди. 

Президентимиз раислигида Қашқа-
дарё вилоятини комплекс ривожлан-
тиришнинг устувор вазифаларига 
бағишланган йиғилишда иштирок этиб 
англаганим шу бўлдики, навбатдаги 
ташриф воҳа аҳлининг кўнглини чоғ қи-
либ, уларни янгидан янги марралар сари 
руҳлантирди. Ташриф давомида саноат, 
тиббиёт, туризм, энергетика каби кўплаб 
соҳалардаги корхоналар фаолияти билан 
танишилди, маҳаллалардаги бунёдкорлик 
ишлари кўздан кечирилди. Аҳоли билан 
самимий, дилдан суҳбатлар қилингани 
энг чекка ҳудудларгача амалга оширила-
ётган халқчил ислоҳотларнинг ёрқин на-
мунаси дейиш мумкин.

Суғориладиган, яйлов ва ўрмон ер-
ларидан самарали фойдаланиш, унга илм 
билан ёндашиб, барча ресурс ва салоҳи-
ятни тўлиқ ишга солиш, сув ва энергия 
тежамкор технологияларни кенг қўллаш 
орқали ҳосилдорликни янада ошириш 
борасида кўрсатмалар берилди. Шунинг
дек, вилоятда саноат, инвестицияларни 
янада ривожлантириш, мева-сабзавот 
экспортини ошириш, маҳаллий шароитга 
мос, унумдор ва касалликка чидамли нав
ларни яратиш, аҳолини тадбиркорлик ва 
турли касб-ҳунарларга жалб қилиш орқа-
ли 470 минг одамни банд қилиш, 150 минг 
аҳолини камбағалликдан чиқариш каби 
қатор устувор вазифалар белгилаб бе-
рилди. Бу эса O‘zLiDePнинг сайловолди 
дастури мазмун-моҳиятига тўла мосли-
гини билан партиядошларимизни қувон-
тиради ва зиммамизга улкан масъулият 
юклайди.

Бир сўз билан айтганда, Қашқадарё 
вилоятидаги ислоҳотлар бугунги кун-
да юртимизда кечаётган “Инсон қадри 
учун” тамойилининг амалдаги ёрқин на-
мунасидир. Ташриф давомида белгилаб 
берилган мазкур вазифалар ижросини 
таъминлашда партиямиз депутатлари ҳам 
камарбаста бўлади.

— ДРАЙВЕР ҲУДУДГА АЙЛАНАДИ

Абдуманноп БЎРИЕВ,
Олий Мажлис Қонунчилик 
палатаси депутати,
O‘zLiDeP фракцияси аъзоси

Давлатимиз раҳбарининг Паркент 
туманига ташрифи нафақат ҳудуд аҳолиси, 
балки Тошкент вилояти фаоллари, қишлоқ 
хўжалиги, сайёҳлик соҳаларида фаолият 
юритаётган аҳоли ва тадбиркорлар 
томонидан катта қизиқиш билан кутиб 
олинди.

ЖАРАЁН

Биламизки, давлат раҳбари иштирокида халқимиз ва мамлакатимиз ҳаётига дахлдор энг долзарб масалалар муҳокамасига бағишланган селектор йиғилишлари 
бўладими ёки ҳудудларга ташрифлар доирасидами, барча учрашув-мулоқотларда ҳам  “Биз ислоҳотларни халқ учун, инсон учун қилаяпмиз. Ислоҳотлар натижаси 
ҳар бир фуқаронинг ҳаётида сезилиши керак”, деган  ҳаётбахш сўзларни кўп бора таъкидлангани бежиз эмас. Чунки юртимизда барча жабҳаларда олиб борилаётган 
ислоҳотлар кўлами, унинг яқин ва узоқ истиқболдаги самарасини одамларга жонли мулоқотлар шаклида етказиш, мазмун-моҳиятини тушунтириш ва албатта 
ижтимоий муҳокамага қўйиш янги даврнинг асосий талабидир. Шундагина Янги Ўзбекистонда  ҳар бир фуқаро ўз фаоллиги ва масъулияти билан ислоҳотлар 
иштирокчиси, керак бўлса унинг муаллифига айланиши мумкин.

Бугун давр ўзгарди, талаб бош
қа, фидойилик, фаоллик ҳар қа-
дамда зарур. Шу маънода барча ти-
зимларга масъул бўлган инсонлар, 
айниқса, ҳаётимизнинг бир бўлаги-
га айланган ижтимоий тармоқларни 
мунтазам кузатиб боришлари керак. 
Негаки, интернетда ёйинланаётган 
хабару янгиликлар оқими орасида 
юртимизнинг қай гўшасида амали-
ётга айлантирилган бошламалар, ис-
лоҳотлар жараёни ҳақидаги маълу-
мотлар қаторида айрим камчилик ва 
иллатларга нисбатан фуқароларнинг 
муносабати, танқидий қарашларини 
ҳам кўриш мумкин. Бу жараёнлар 
бугунги кунимиз кўзгуси ўлароқ ма-
съулларни ўз хизмат вазифаларига 
янада жиддий ва эътиборли қарашга 
ундайди, даъват қилади.

    	 Жонли мулоқотлар ҳақида 
гап кетар экан, шуни қувонч билан 
айтиш мумкинки, бугун фуқаролар 
зеҳниятида катта ўзгаришлар рўй бе-
раётганини ислоҳотларга бўлган му-
носабатларимизда ҳам кузатиш мум-
кин. Юртдошларимиз билан кечаётган 

суҳбатларда тахминан қуйидаги маз-
мундаги халқчил  фикр-мулоҳазалар 
билдирилади.

***  
“Яқин-яқинларгача шаҳарда тўрт-

беш қаватли турар жойлар бор эди. 
Энди етти, тўққиз ва ҳатто ўн олти қа-
ватли турар жойлар қад ростламоқда. 
Демак, осмонга ўсаяпмиз!”.

***
“Олдинлари халқ ҳунармандчи-

лиги билан машғул тадбиркорлар дуч 
келган манзилда – сочма усулда фао
лият юритган бўлса, эндиликда дав-
латимиз уларни кичик иқтисодий зона 
кўринишидаги бир оилага бирлаштир-
моқда, барча шароитларни яратиб бе-
раётир. “Бирлашган ўзар”, деганлари 
шудир балки!”.

***
“Куни кеча уйида ишсиз ўтирган 

хотин-қизлар бугун катта тадбиркор-

га айланяпти. Ҳокимлик уч йил ол-
дин бир ишсиз аёлга тикув машинаси 
совға қилган эди. У мустақил равишда 
ўз фаолиятини йўлга қўйиб, яратилган 
имкониятдан оқилона фойдаланиб, 
тикув цехи очди, яна ўнлаб аёлларни 
иш билан таъминлади. “Ҳаракатда – 
баракат” деганлари шу эмасми?”.

***
“Яқин-яқинларда пойтахтга бо-

риш учун бутун бир куну тунинг ке-
тарди. Тезюрар йўловчи поездлари 
қўйилгани қандай зўр бўлди! Кечқу-
рун поездга ўтириб, бир ухлаб тур-
санг Хоразмдасан. Гўё эртакка ўх-
шайди”.

***
“Урганч шаҳрига ёндош мавзе-

да ал-Хоразмий шаҳарчаси қурилади, 
деган гаплар икки йил олдин чиққан-
ди. Яқинда ўша тарафга йўлим тушиб, 
ҳайратга тушдим. Қисқа фурсатда ос-

монўпар турар жойлар тикланибди. Бу 
ёқда мактаблар, боғчалар болажон-
ларни қабул қилишга тайёр. Икки йил 
ичида бутун бир шаҳар қад ростлага-
нини ким кўрган?”.

***
“Бир вақтлари вилоятимизга йил 

давомида юз минг нафар сайёҳ кел-
ганини катта ютуқ деб мақтанардик. 
Қаранг, амалдаги йилнинг биринчи 
чорагида вилоятимизга бир миллион-
дан ошиқ турист келибди. Хорижлик 
сайёҳлар шунчаки сайр-томоша учун 
келаётганлари йўқ. Улар юртимизда-
ги ўхшаши йўқ ўзгаришларни, бунёд-
корликларни кўриб, ҳайратга тушиш-
моқда. “Дунёга юз тутдик”, дегани 
аслида шу бўлади”.

***
“Айниқса тиббиёт соҳасида олиб 

борилаётган ислоҳотлар, масалан, 
биз яшаётган Хоразм вилоятининг 
чекка-чекка туман ва қишлоқларида 

ҳам ўз самарасини бераётир. Оддий 
мисол, бугун саломатлигида муаммо 
бўлган инсонлар овора бўлиб, вилоят 
маркази ё пойтахтга қараб югурмайди, 
аксинча, шу ҳудуднинг ўзида барча за-
монавий тиббий ускуналар ёрдамида 
аниқ ташхислар қўйилиб, кафолатлан-
ган муолажаларни олишмоқда. Бун-
дай ўзгаришлар ҳақида бундан 10-15 
йил аввал фақат орзу қилиш мумкин 
эди!”... 

Ушбу мисолларни келтиришдан 
мақсад шуки, жорий йилнинг 7 майи-
да Президент Шавкат Мирзиёев раис-
лигида тиббиёт соҳасидаги ислоҳот-
ларнинг навбатдаги босқичида турган 
устувор вазифалар муҳокамасига 
бағишланган видеоселектор йиғили-
шида таъкидланганидек, кейинги  
7 йилда тиббиётга ажратилаётган 
маблағ 6 карра ошгани ва жорий йил-
да 42 триллион сўмга етгани бежиз 
қайта-қайта тилга олинмади. Кўриб 
турибмизки, масалан, илгари фақат 
пойтахтда бажарилган 400 дан ортиқ 
юқори технологик амалиёт вилоят ва 
туманларда ўтказилаётгани алоҳида 

қайд этилди. Шунинг учун ҳам “Биз-
да тиббиёт ходимлари сонида ҳам, 
молиялаштиришда ҳам муаммо йўқ. 
Лекин, сифат-чи? Бу борада эътироз-
ли саволлар жуда кўп”, – деди давла-
тимиз раҳбари.

Амалдаги йилнинг ўтган беш ойи
да вилоят миқёсида амалга оширил-
ган бунёдкорлик ишлари, ишга туши-
рилган янги лойиҳалар ҳажми ўтган 
йилнинг шу даврига таққослаганда 
сезиларли даражада ўсди. Бугунги 
ислоҳотларни фақат рақамлар билан-
гина эмас, балки уларнинг самара-
дорлиги, халққа, одамларга тегаётган 
нафи белгилаяпти десак янглишмай-
миз.   

“Янги Ўзбекистон” ғояси остида 
барпо этилаётган жамиятимиз очиқ-
лик, ошкоралик, қонун устуворлиги 
ва фуқаролик  жамияти тамойилла-
рига таянади. Ҳар қандай ислоҳот 
муваффақияти уни фуқаролар тў-
лиқ англашларига ва бу жараёнда  
масъуллар ҳамжиҳат бўлишлари, халқ 
дарди ва ташвишлари билан яшашла-
ри, ишлашларига боғлиқ.

ЭЪТИРОФ

М А С Ъ У Л И Я Т  –  
И С Л О Ҳ О Т Л А Р Н И Н Г 

Ю Р А Г И    
ПРЕЗИДЕНТИМИЗНИНГ УШБУ ДАЪВАТБАХШ СЎЗЛАРИ ҲАР БИРИМИЗ 

УЧУН ДАСТУРИЛАМАЛ БЎЛМОҒИ КЕРАК!

Ирода МУСАЕВА,
Хоразм вилояти қон қуйиш маркази 
клиник лаборатория бўлими мудири

Президентимиз ташриф давомида туманни янада ри-
вожлантириш, аҳоли бандлигини таъминлаш, сайёҳлик 
салоҳиятидан тўлақонли фойдаланиш, озиқ-овқат хавф-
сизлигини таъминлаш, боғдорчилик ва қайта ишлашни 
ривожлантириш орқали янги иш ўринлари очиш ва аҳоли 
фаровонлигини оширишга қаратилган лойиҳалар билан та-
нишди.

Туман анъанавий равишда боғдорчилик ва узумчилик 
билан шуҳрат қозонган. Иқлим шароити мевазорларни ри-
вожлантириш учун ноёб имконият яратади. Давлатимиз 
раҳбари ана шу имкониятни инобатга олган ҳолда мева-
сабзавот маҳсулотларини қайта ишлашга ихтисослашган 
корхоналар, логистика марказлари ташкил этиш, экспорт-
га йўналтирилган маҳсулот етиштиришни кенгайтириш, 
“Паркент боғларидан дунё бозорларига” тамойили асо-
сида ишлаш муҳимлигини таъкидлади. Бу, ўз навбатида, 
қишлоқ хўжалиги соҳасидаги тадбиркорлар учун қўшимча 
қиймат занжирини шакллантириш имконини беради. Шу-
нингдек, ишлаб чиқариш билан қайта ишлаш жараёнини 
интеграция қилиш орқали ҳосилни йўқотмай, юқори қий-
матли тайёр маҳсулотлар ишлаб чиқаришга туртки бўлади.

Президентимиз тумандаги “Меридиан Темпо” корхо-
насига қарашли интенсив боғда сархил мевалар ҳосилини 
ҳам кўздан кечирди. Франция ва Испаниядан келтирилган 
кўчатлар асосида замонавий агротехнологик тизимлар 
орқали боғда тўлиқ томчилатиб суғориш тизими жорий 
этилган ҳамда пишиб етган ҳосил экспортга йўналтирил-
моқда. Энди бу усулни бошқа ҳудудларда ҳам оммалашти-
риш, меваларни парваришлаш ва қадоқлаш бўйича чет эл 
тажрибасини жорий этиш лозимлиги уқтирилди.

Мева-сабзавотчиликда Паркентнинг имконияти кенг. 
Технология олиб келиб, жаҳон бозорига сархил ва қури-
тилган мева экспорт қилиш салоҳияти бошқа ҳудудларга 
қараганда кўпроқ. Мамлакатимизда ушбу соҳада фаолият 
юритаётган тадбиркорлар давлат томонидан қўллаб-қув-
ватланмоқда. Хусусан, экспорт қилувчи корхоналарни 
қўллаб-қувватлаш мақсадида 7 турдаги молиявий ёрдам, 
3 хил солиқ имтиёзи ҳамда преференция жорий этилган.

Давлатимиз раҳбари тумандаги 15 миллион доллар-
лик инвестиция ҳисобидан ташкил этилган “Бату экспорт” 
корхонаси фаолияти билан ҳам танишди. Корхонада йили-
га 5 000 тонна мева-сабзавот қайта ишланади. Тошкент ви-
лоятидан ташқари Самарқанд ва Фарғонадан ҳам маҳсу-
лотлар келтирилади. Бу ерда тайёрланган товарлар Хитой, 
Жанубий Корея, Япония, Бирлашган Араб Амирликлари, 
Европа ва МДҲ мамлакатларига экспорт қилинаётир.

Туманнинг яна бир муҳим драйвери – туризм салоҳия-
ти. Янги лойиҳалар асосида экотуризм, агротуризм, ҳаша-
матли дам олиш масканлари ва миллий маданиятни тарғиб 
этувчи ҳудудларни ривожлантириш бўйича аниқ режалар 
белгиланди.

Паркентнинг тоғли ва тоғ этакларидаги ландшаф-
ти, мусаффо ҳавоси, сойлари ва мевали боғлари табиат 
ихлосмандлари учун жуда севимли. Ҳудуднинг табиий гў-
залликлари Швейцария тоғ этакларини эслатади. Фарқи – 
миллий руҳ ва шарқона меҳмондўстлик мужассам.

Ушбу ҳудудга нафақат маҳаллий, балки хорижлик сай-
ёҳларни кўпроқ жалб қилиш туман иқтисодиётига валюта 
кириб келиши ва янги иш ўринлари очишда муҳим аҳами-
ят касб этади. Туризм билан боғлиқ хизматлар, хусусан, 
меҳмонхона, овқатланиш, транспорт ва экскурсия хизмат-

ларини ташкил этиш тадбиркорлар учун янги имкониятлар 
эшигини очади.

Шавкат Мирзиёев Кумушконда бўлиб, маҳалланинг 
сайёҳлик имконияти, меҳмон уйларини кўздан кечирди. 
Бугун ушбу маҳалладаги 80 дан ортиқ хонадонда меҳмон-

хоналар ташкил этилган. Уларда йилига 172 мингдан ортиқ 
сайёҳга хизмат кўрсатилаётир. Тадбиркорларга мазкур 
йўналишда зарур маблағлар ажратиб, қўшимча хизматлар 
ташкил этишга кўмаклашиш бўйича кўрсатмалар берилди. 
Бу маҳаллаларда ички имкониятни тўлақонли юзага чиқа-
риш аҳоли бандлигини таъминлашда катта манба экани 
қайд этилди.

Шунингдек, ташриф давомида “Олтин бел” чўққисида-
ги дам олиш маскани ва янги тоғ чанғи курорти лойиҳаси 
билан танишилди. Австрия компанияси томонидан Пар-
кентнинг қорли тоғларида яна бир улкан лойиҳани амалга 
ошириш бўйича режалар тақдимоти ўтказилди. Ушбу лойи
ҳанинг амалга ошиши Паркентни Бўстонлиқдаги “Амир-
сой” курорти каби Тошкент вилоятининг йирик туризм ман-
зилларидан бирига айлантиради.

Сайёҳлик марказлари кўплиги яхши, лекин унга элтув-
чи йўллар ҳар бир саёҳатчини ўйлантириши табиий. Энди 
бу гўшага борувчи сайёҳлар бу ўйдан ҳам фориғ бўлади. 
Чунки туманни пойтахт билан боғловчи Байтқўрғон – Пар-
кент электрлаштирилган темир йўли қурилмоқда. Қарийб 
24 километрлик бу йўл фойдаланишга топширилгач, Пар-
кентдан пойтахтимизга бориш учун катта қулайлик ярати-
лади, туманнинг хушманзара гўшаларига саёҳатга бориш 
осонлашади. Натижада қатнов ва тадбиркорлик фаолла-
шиб, иқтисодий ривожланиш суръати жадал ошади. Пар-
кентсойни тартибга келтириш, қирғоқларини мустаҳкам-
лаш бўйича ҳам бунёдкорлик ишлари бажарилмоқда. 

Ташриф доирасида белгилаб берилган устувор йўна-
лишлар натижасида Паркент нафақат Тошкент вилояти, 
балки бутун мамлакат иқтисодиётининг драйвер ҳудудла-
ридан бирига айланиши аниқ.

ПАРКЕНТПАРКЕНТ

Аҳоли бандлиги ва фаровонлигини 
таъминлаш ҳамда шу орқали 
камбағалликни қисқартириш 
бугуннинг энг долзарб масалаларидан 
ҳисобланади.  Бунинг учун жойларда 
тадбиркорликни ривожлантириш 
ва янги иш ўринлари яратиш, 
фуқароларнинг даромадларини 
ошириш муаммоларга ечим бўлади. 

Biznesni 
Rivojlantirish 
Banki

ПРЕСС-ТУР

Хўш, бу борада мамлакатимиздаги банк-молия муас-
сасалари қандай чора-тадбирларни амалга оширмоқда? 
Давлатимиз раҳбари ташаббуси билан йўлга қўйилган 
маҳалла банкирлари-чи, улар бугун қандай ишламоқда, 
ҳақиқатан ҳам халқнинг узоғини яқин, оғирини енгил қи-
лишяптими? Аҳолига кўмакдошми? 

Айни саволларга жавоб топиш, хусусан, юртимизда-
ги етакчи молия муассасаларидан бири бўлмиш “Бизнес-
ни ривожлантириш банки” АТБнинг молиявий кўмагида 
амалга оширилаётган инвестицион лойиҳалар натижалари, 
маҳаллалардаги банкирлар фаолияти билан яқиндан тани-
шиш мақсадида ОАВ вакиллари билан биргаликда Тошкент 
вилоятида бўлдик. 

Дастлабки манзилимиз “Бизнесни ривожлантириш 
банки” АТБнинг замонавий технологиялар асосида хизмат 
кўрсатиш йўлга қўйилган Янгийўл банк хизматлари марка-
зи бўлди. Бу ерда мижозларга кўрсатилаётган тезкор ва 
сифатли банк хизматларига гувоҳ бўлдик.

– Ҳозирги кунда 68 636 нафар жисмоний шахсга си-
фатли хизмат кўрсатиб келяпмиз, – дейди “Бизнесни ри-
вожлантириш банки”  Тошкент вилояти ҳудудий бош
қармаси бошлиғи ўринбосари Маъруф Исроилов. 

– Уларнинг 28 413 нафари пластик карточка очган, 9 123 
нафари омонатчи ва 31 100 нафари  кредит олган ва бошқа 
мижозлардир. Микро, кичик ва ўрта бизнес актив мижоз-
лар сони 4 851 тани ташкил этмоқда.

Вилоятда “Бизнесни ривожлантириш банки”га 67 та 
маҳалла бириктирилган. Уларда 24 та маҳалла банкири 
ва 67 маҳалла агенти фаолият кўрсатиб келмоқда. Жорий 
йилнинг ўтган даврида маҳалла банкирлари ва агентлари 
томонидан 13 984 та микролойиҳа амалга оширилиб, 329,9 
млрд сўм кредит ажратилган ва 28 629  та иш ўрни яратил-
ган.

Янгийўл шаҳридаги кичик саноат ҳудудида жойлашган 
“Welltex” МЧЖ ҳам банк мижозларидан. Маҳалла банкири 
ва агентлари кўмаги билан ушбу трикотаж маҳсулотлари 
ишлаб чиқариш корхонасига 540 млн сўм факторинг хиз-
матлари ва 100 млн сўм кредит маблағлари ажратилди. 
Натижада 30 нафар фуқаронинг бандлиги таъминланди. 
Йилига 1 млн дона кийим-кечак ишлаб чиқариш қуввати-
га эга, умумий лойиҳа қиймати 800 млн сўм бўлган мазкур 
корхонага 450 млн сўм банк кредити йўналтирилган. 2023 
йилда 300 минг, 2024 йилда 500 минг Россия рубли қийма-
тидаги маҳсулотлар МДҲ давлатларига экспорт қилинди.

Ушбу ҳудуддаги ун ишлаб чиқариш заводи – “MR-
FLOVR” МЧЖ ҳам банк мижози. 

– Маҳсулотларимиз асосан чет элга экспорт қилина-
ди, – дейди шу корхона раҳбари Илҳом Мирзаев. – Ишлаб 
чиқариш фаолиятимизни янада кенгайтиришни кўзлаётган 
эдик.  Маҳалла банкири ва агентининг маслаҳати ҳамда 
ёрдами билан буғдой олишимиз учун банк томонидан 500 
минг АҚШ доллари миқдорида кредит ажратиладиган бўл-
ди. 30 нафар фуқарони ишга қабул қилдик.  

Пресс-турнинг яна бир манзили банк ҳамкорлигида 
очилган “Томорқа мактаби” ва “Янгийўл агростар” ихтисос лашган компанияси бўлди. ОАВ вакиллари ушбу манзил-

да қишлоқ хўжалиги маҳсулотларининг миллий брендини 
яратиш, экспортбоп маҳсулотлар етиштириш бўйича амал-
га оширилаётган ишлар ҳақида маълумотлар олишди.

“Томорқа мактаби”да томорқа ер эгалари, деҳқон ва 
фермер хўжаликлари вакилларининг ҳар бир гуруҳи учун 
ҳафтада 4 кун ўқув машғулотлари ташкил этилган. Жара-
ёнлар тажрибали профессор-ўқитувчилар томонидан олиб 
борилади.  Шунингдек, туркиялик малакали, олий тоифа-
ли агроном Ченгиз Ялчин ҳамда франциялик мутахассис, 
“Experto consulting” компанияси эксперти Станислас Энри-
он билан ҳам яқин ҳамкорлик ўрнатилган. Ҳозиргача 80 га 
яқин томорқа ер эгалари, деҳқон ва фермер хўжаликлари 
вакиллари ўқитилди. Йил якунига қадар бу кўрсаткични 
600 нафарга етказиш режа қилинган. 

Пресс-тур иштирокчилари куннинг иккинчи ярмида 
Оҳангарон шаҳридаги маҳалла банкирлари фаолияти би-
лан танишишди. Ушбу ҳуддуддаги маҳалла банкирлари ҳам 
аҳолини тадбиркорликка жалб қилиш ва фаолиятлари-
ни янада кенгайтиришда яхшигина кўмакчи экани маълум 
бўлди. 

Мана, “Шодлик” маҳалласида якка тартибдаги тад-
биркор Тоҳир Давлетяров аҳолига компьютер хизматлари 
кўрсатиш билан 5 йилдан бери шуғулланиб келади. Замо-
на зайли-да, иш сифатини ошириш учун баннер аппарати-
га эҳтиёж бор, аммо чўнтакдаги маблағ чўғи кам. Аппарат 
ҳам нақ 12 минг доллар туради. Маҳалла банкири билан 

маслаҳат чоғида масалага ечим топилди,  жами маблағ-
нинг 60 миллион сўми банк кредити ҳисобидан қопланлди. 
Тоҳир аканинг димоғи чоғ, мижозлари аримайди, ишчила-
ри билан бирга қўли-қўлига тегмайди. 

– Тумандошларимиз авваллари реклама баннерлари-
ни Олмалиққа бориб, чиқартириб келишарди, ҳозир шу ер-
нинг ўзида тайёрлаяпмиз, – дейди у. – 2 иш ўрни яратдик. 
Яна сармоя олиб, офисни қайтадан 2 қаватли қилиб қуриш 
арафасидамиз.

Янгиобод маҳалласидаги “Панда манти” умумий 
овқатланиш шохобчаси ҳам  банкнинг 60 млн сўм кре-
дит маблағидан руҳланиб ҳам даромадини, ҳам сафини 
оширди.  Эшигидан хўрандалар аримайди. Корхона ва 
ташкилотлардан ҳам буюртмалар тушиб турибди. Хуллас, 
Оҳангаронда “Панда манти”нинг мазали  таомлари кириб 
бормаган манзил қолмади ҳисоб.

Дарвоқе, бу ёзганларимиз хамир учидан патир холос. 
Зеро, банкнинг халқ фаровонлигига қўшаётган амалий 
ҳиссаси, татбиқ қилинаётган лойиҳалари ўлароқ ҳали юз 
очишга тайёр турган қанчадан-қанча шохобчалар, корхо-
налар, ям-яшил томорқалар бор.  

Нурхон ЭЛМИРЗАЕВА,
“XXI asr” мухбири

Реклама ҳуқуқи асосида тайёрланди.
Хизматлар лицензияланган.

МАҲАЛЛА БАНКИРЛАРИ
ТАДБИРКОРЛАРНИНГ ЯҚИН КЎМАКЧИСИ

Матбуот ва  Матбуот ва  
оммавий ахборот  оммавий ахборот  
воситалари ходимларини  воситалари ходимларини  
касб байрамлари  билан  касб байрамлари  билан  
самимий қутлаб, ижодий  самимий қутлаб, ижодий  
фаолиятида улкан   фаолиятида улкан   
муваффақиятлар ҳамиша муваффақиятлар ҳамиша 
ҳамроҳ бўлишини тилайди!ҳамроҳ бўлишини тилайди!

Санитария-эпидемиологик  Санитария-эпидемиологик  
осойишталик ва жамоат саломатлиги осойишталик ва жамоат саломатлиги 

қўмитаси Тойлоқ тумани бўлимиқўмитаси Тойлоқ тумани бўлими

Самарқанд вилояти

НУРОБОД ТУМАН ТИББИЁТ  НУРОБОД ТУМАН ТИББИЁТ  
БИРЛАШМАСИ ЖАМОАСИБИРЛАШМАСИ ЖАМОАСИ

рамзий маънода тўртинчи ҳокимият вакиллари  рамзий маънода тўртинчи ҳокимият вакиллари  
ҳисобланган Матбуот ва оммавий ахборот воситалари  ҳисобланган Матбуот ва оммавий ахборот воситалари  

ходимларини қутлуғ айём муносабати билан  ходимларини қутлуғ айём муносабати билан  
самимий қутлаймиз.самимий қутлаймиз.

Масъулиятли ишларида ҳамиша омад ёр бўлмоғини тилаймиз.Масъулиятли ишларида ҳамиша омад ёр бўлмоғини тилаймиз.
Қаламингиз ҳар доим ўткир,  Қаламингиз ҳар доим ўткир,  

сўзингиз қалбларга малҳам бўлсин!сўзингиз қалбларга малҳам бўлсин!

ҚУТЛОВ

Реклама ҳуқуқидаРеклама ҳуқуқида

оммавий ахборот воситалари ходимларини касб байрами  оммавий ахборот воситалари ходимларини касб байрами  

билан самимий қутлайди!билан самимий қутлайди!
Бугунги глобаллашув замонида очиқ ва эркин жамиятни қуриш,  Бугунги глобаллашув замонида очиқ ва эркин жамиятни қуриш,  

жамоатчилик фикрини шакллантириш ва ислоҳотлар мазмун-моҳиятини жамоатчилик фикрини шакллантириш ва ислоҳотлар мазмун-моҳиятини 
тарғиб этишда сизларнинг ҳиссангиз беқиёс.тарғиб этишда сизларнинг ҳиссангиз беқиёс.

Юртимизда сўз ва ахборот эркинлигини таъминлаш,  Юртимизда сўз ва ахборот эркинлигини таъминлаш,  
ОАВни ривожлантириш, журналистларнинг ҳуқуқ ва  ОАВни ривожлантириш, журналистларнинг ҳуқуқ ва  

манфаатларини ҳимоя қилиш борасида кенг кўламли ишлар амалга оширилмоқда. манфаатларини ҳимоя қилиш борасида кенг кўламли ишлар амалга оширилмоқда. 
Янги ғоя ва ташаббуслар, ижодий ютуқлар бардавом бўлсин.  Янги ғоя ва ташаббуслар, ижодий ютуқлар бардавом бўлсин.  

Байрамингиз муборак бўлсин! Байрамингиз муборак бўлсин! 

“NAVOIY KON-METALLURGIYA KOMBINATI”“NAVOIY KON-METALLURGIYA KOMBINATI”
акциядорлик жамияти жамоасиакциядорлик жамияти жамоаси

ЎЗБЕКИСТОН ФЕРМЕРЛАР ЎЗБЕКИСТОН ФЕРМЕРЛАР 
КЕНГАШИ  КЕНГАШИ  ЖАМОАСИЖАМОАСИ

27 июнь – Матбуот ва оммавий ахборот воситалари  27 июнь – Матбуот ва оммавий ахборот воситалари  
ходимлари куни муносабати билан ушбу шарафли ва машаққатли соҳа  ходимлари куни муносабати билан ушбу шарафли ва машаққатли соҳа  

вакилларини самимий муборакбод этади!вакилларини самимий муборакбод этади!
Сизларнинг эзгуликка йўғрилган камтарин меҳнатингиз,  Сизларнинг эзгуликка йўғрилган камтарин меҳнатингиз,  

Ватан равнақи, жамиятда очиқлик, ошкоралик ва ахборот  Ватан равнақи, жамиятда очиқлик, ошкоралик ва ахборот  
эркинлигини таъминлаш  эркинлигини таъминлаш  

йўлидаги саъй-ҳаракатларингиз ҳар қанча мақтовга лойиқдир. йўлидаги саъй-ҳаракатларингиз ҳар қанча мақтовга лойиқдир. 
Ижодий ишларингизга улкан муваффақиятлар  Ижодий ишларингизга улкан муваффақиятлар  

ҳамиша ҳамроҳ бўлсин!ҳамиша ҳамроҳ бўлсин!

ТАБРИК

ТАБРИК 

Реклама ҳуқуқида

Реклама ҳуқуқида

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Нурхон ЭЛМИРЗАЕВАНурхон ЭЛМИРЗАЕВА

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (ҳозирги Ўзбекистон Республикаси  агентлиги (ҳозирги Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)да 2011 йил  оммавий коммуникациялар агентлиги)да 2011 йил  
14 июнда 0009-рақам билан рўйхатдан ўтказилган.14 июнда 0009-рақам билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 645 Буюртма рақами: Г – 645 
Адади: 5446Адади: 5446

Баҳоси келишилган нархда.Баҳоси келишилган нархда.
Топширилди – 16:30Топширилди – 16:30

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Сирожиддин САЙЙИД Сирожиддин САЙЙИД 
Дилшод ШОУМАРОВДилшод ШОУМАРОВ

Равшан МАМУТОВРавшан МАМУТОВ

Нодир ЖУМАЕВНодир ЖУМАЕВ
Мадина БАРОТОВА Мадина БАРОТОВА 
Шуҳрат АСЛОНОВШуҳрат АСЛОНОВ

IJTIMOIY-
SIYOSIY
GAZETA

Газета таҳририят компьютерГазета таҳририят компьютер
марказида терилди.марказида терилди.

QR кодни  
сканер қилинг ва  
бизни ижтимоий  
тармоқларда ўзингизга 
қулай усулда  
кузатиб боринг.

Хуршид ДЎСТМУҲАММАД, 
Ўзбекистонда хизмат 
кўрсатган маданият ходими, 
адиб:

– Интернет  нашрлар, чунончи, ижтимоий тар-
моқлар миллий ахборот майдони минбарига айлан-
гани ва шу билан боғлиқ равишда турфа муаммолар 
вужудга келаётганига табиий жараён сифатида қа-
ралмоғи даркор. Аввало, бу ҳолат кенг аҳоли қат-
лами учун мутлақо янги воқелик. Мобил телефон 
имкониятлари каттаю кичикни оммавий мулоқот 
субъектига айлантириб улгурди ҳисоб. Ўтган асрда 
яшаган машҳур Маршалл Маклюэн (Канада) башорат 
қилганидек, бугунги кунга келиб, мобил телефондек 
янги оммавий ахборот воситаси ўз эгаларини ўзига 
хос имтиҳондан ўтказмоқда. Телефон орқали салом-
лашиш, суҳбатлашиш, фикр айтиш, мулоҳаза юритиш, 
ахборот жўнатиш, баҳслашиш маданиятини, одобини, 
маҳоратини нечоғли эгаллагансиз, деган саволлар-
га тутмоқда. Ҳозирги яратилган ахборот эркинлиги 
муҳити ҳар бир ватандошимиз, миллатдошимиз ол-
дига мана шу сингари кўплаб саволларга маърифат-
ли жавоб қайтара олишдек ғоятда муҳим вазифани 
кўндаланг қўймоқда.

Газета ва журналнинг асосий яшаш манбаи бўл-
миш обуна тизими издан чиқди. Доимий ўқувчилар 
бой берилди. Бунинг оқибатида кўплаб газета-жур-
наллар фаолиятини тўхтатишга мажбур бўлди. Нима 
қилмоқ керак, деган савол тобора жиддий тус ол-
моқда. Жонкуяр муаллифларимизнинг бу борадаги 
турфа мулоҳазалари матбуотимиз саҳифаларида бо-
силмоқда. Конкрет амалий чоралар изланмоқда.

Фикримизча, кўндаланг бўлиб қолаётган муам-
молар ечимини топиш, жумладан, босма ва электрон 
нашрлар ҳаётини сақлаб қолишнинг ички ва ташқи 
сабаблари мавжуд. Ички сабабнинг бош муаммо-
си битта: ҳар қайси оммавий ахборот воситаси ўз 
зиммасидаги шарафли вазифани адо этмоғи керак! 
Талаблар ўзгармоқдами – ўзгарайлик, рақобат ку-
чаймоқдами – рақобатбардош бўлайлик! Мухлислар 
қалбига, эътирофу эъзозига олиб борувчи маърифат 
йўлларини қайта очайлик!

Ҳаётини Учинчи Ренессанс орзусида қайта бош
дан бунёд этишга киришган жамиятимизда давом 
этаётган ислоҳотларга тўғаноқ бўлаётган муаммолар 
ҳар қадамда матбуотчиларни, ўткир қаламли журна-
листларни интизорлик билан кутиб турибди. Давла-
тимиз раҳбари барча чиқишларида халқни, одамлар-
ни рози қилиш олий бурчимиз эканини такрор-такрор 
уқтирмоқда. Ҳар бир нашр ўз йўналиши бўйича ана 
шу муқаддас вазифани адо этмоғи йўлида саъй-ҳара-
кат кўрсатмоғи мумкин.

Айрим  зиёлиларимизнинг “Газета ўз вазифаси-
ни ўтаб бўлди, унга эҳтиёж қолмади”, деган ақидаси-
ни очиқ-ошкор айтишлари ҳам жамиятимизда қарор 
топаётган сўз ҳурлиги “меваси”, ўзига хос янгилик. 
Аввало, фикр ва сўз эркинлигига дахл кўрсатишдан 
йироқмиз. Лекин ўз маънавий дунёсининг ғарибли-
ги, интеллектуал заифлик ифодаси ўлароқ қилина-
ётган ҳасрат ўрнида талқин этиш мумкин бўлган бу 
сингари изҳорларни эътиборсиз қолдириш гуманис
тик ғояларга зид деб ўйлаймиз. Бот-бот эслатишга 
бурчлимиз: газета ўз умрини ўтаб бўлди, деган сўз 
китоб ўз умрини ўтаб бўлди, деганидир! Нон емай 
ҳам яшаш мумкин, деганидир! Юз йиллар мобайнида 
таълим-тарбия берган устоз муаллимдан юз ўгириш 
демакдир!

Аҳмаджон МЕЛИБОЕВ,
Ўзбекистонда хизмат 
кўрсатган журналист, 
“Жаҳон адабиёти” журнали 
бош муҳаррири:
– ...70-йиллар матбуотининг бугунги матбуот-

дан битта устунлиги — газеталарда фельетон жанри 
ниҳоятда кучайганди. Қақшаткич зарбали фельетон-
лар танқидига учраган одамнинг ҳаёти узил-кесил 
ҳал бўларди. Машҳур фельетончилар социалистик 
мулкка кўз олайтирганлар, дўконда ниманидир нар-
хидан ошириб сотганлар, сифатсиз маҳсулот чиқар-
ганларни аяб ўтирмасди. Ўша пайтда юрак ютиб, тад-
биркорлик билан шуғулланган ишбилармонлар ҳам 
фельетончилардан оғир зарба ейишган. Собиқ туз-
ум қўлидан иш келадиган ташаббускорларга ҳам йўл 
бермасди.

Ўша кезлари бугун эрталаб чоп этилган газета-
лар олис туманларнинг олис қишлоқларига ҳам шу 
куннинг ўзида етиб борарди. Собиқ тузум ўз маф-
курасини одамлар онг-шуурига сингдириш учун ҳам 
шундай қиларди. Бугун энди транспорт инфраструк-
тураси ғоят ривожланган пайтда газеталар жойларга 
вақтида етиб бормайди, қай бир жойларда тахланиб 
ётади. Почта хизмати деярли издан чиққан. Газета 
ўқувчига бир ҳафтадан кейин етиб борса, унинг акту-
аллиги қаерда қолади?

Миллий журналистика бирор воқеани кўта-
риб, шовқин-сурон солиш ва бу билан обрў ортти-
риш босқичидан ўтди. Газетхон жиддий ўзгарди. 
Ён-атрофимизда касби бошқа бўлса ҳам, ижодкор 
каби танқидий-таҳлилий фикрлайдиган одамлар 
бор. Юпанчим шуки, жамиятнинг катта қисми матбу-
от ҳақида тўғри тасаввурга эга. Лекин ўзи ҳақидаги 
ҳақиқатни билишдан қўрқадиган одамлар бор, улар 
матбуотни ёмон кўради.

Дунёга қарайлик – ривожланган мамлакатларда 
ота-оналар болаларини гаджетлардан босма нашр-
ларга қайтаришяпти. Руҳшуносларнинг тавсияси бу. 
Ижтимоий тармоқларнинг хабар тарқатиш тезлигини 
ҳеч ким инкор этмайди, аммо биргина хабардорлик 
билан иш битмайди, босма нашрлар тафаккур риво-
жига хизмат қилади, фикрлаш қобилиятини ўстира-
ди. Албатта, аёвсиз танлов юз беради, шундай бўлса 
ҳам, ишончим комилки, келажакда XXII асрга яқин-
лашаётган авлодларимиз қўлтиғида, албатта, айрим 
босма нашрлар бўлади.

Сафар ОСТОНОВ (1948-2021),
Ўзбекистонда хизмат 
кўрсатган журналист:

– ...Ҳадиксираб, чўчинқираб ёзиш, бир гапни 
айтиб, иккинчисини айтолмаслик азоб. Бошинг узра 

қилич ўйнаётгандек туюлади. Олчоқлар, бебурдлар, 
қўли узунлар билан ўйнашиш қалтислигини, хавфли-
лигини ўйлайсан. Разолату жаҳолат кафанига бур-
каниб, халқ номидан ёлғон сўзлаётганлардан ҳайи
қасан. Хаёлингга “тилидан кетганлар” келаверади. 
Виждон билан, иймон билан, исён билан ёзаётганлар, 
куйлаётганлар бошларига тушган мусибатларни ўй-
лайсан.

Ёзмаслик эса ундан-да азоб: виждон куйдиради, 
ўзингдан-ўзинг нафратланасан, қўрқиб яшагандан 
кўра, яшамаган афзаллигини англайсан. Диёнатли 
одамларга умид боғлайсан. Шу умид, шу ишонч кура-
шишга ундайди.

***
Бугун ишлари юришган, омади чопган ва катта 

мансабдор бўлган,  амалдорларга яқинлашган ука-
ларим, ҳаволаниб кетманг, ўзингизни, аслингизни 
йўқотманг!

 Бу дунё чархпалак, айланаверади, замон ўзга-
раверади...

Бугун юқоридаги одам эртага пастга, энг паст-
дагиси эса юқори поғоналарга кўтарилиши – бу ҳаёт-
нинг абадий қоидаси, инкор этиб, ўзгартириб бўлмас 
қонунидир.

Ана шу жангу жадалларда ўзингни йўқотма. 
Йўқотсанг, ҳаммасидан айриласан, алал оқибат, 
ёлғиз қоласан.

***
Кимдир кун бўйи жуда кўп ишлаяпман, ҳеч ким 

менчалик ишламаса керак, деб ўйлайди. Кимдир жу-
да кам ишлаяпман, ҳеч ким мендек эринчоқ бўлмаса 
керак, деб ўйлайди.

Аслида ҳар иккси ҳам ҳақ бўлиши мумкин. Лекин 
асл ҳақиқатни барибир одамлар айтади бир куни.

Хўш, биз – журналистлар нима иш қилдик? Одам-
ларга дардкаш бўлолдикми? Албатта. Аммо бу билан 
ўз бурчимизни бажардикми?  Бу саволлар олдида хи-
жолат тортаман, қизариб кетаман баъзан.

Жаббор РАЗЗОҚОВ,
Ўзбекистонда хизмат 
кўрсатган журналист:

– ...Илгари устоз   журналистларда ахлоқ-одоб 
тушунчаси жуда улуғланар эди. Ёши улуғ, маҳоратли 
журналистларни жамият қадрларди. Ҳатто биз ишла-
ган пайтларда газета ва журналлардаги ижодкорлар-
га рўпара келиб қолсак, улардан олдинга ўтмасликка 
ҳаракат қилардик. Устозлар бизни “бурнимизни ерга 
ишқалаб” мақолаларимиз устида ишлатишар, ўйлаш-
га, фикр юритишга, далилларни қиёсан таҳлил қилиш-
га ўргатишарди. Газеталарда аввало мусаҳҳиҳликни 
уддалаган ходимгина мухбирликка тайинланарди. 
Ҳар биримизни “мих” мақолалар, “теша тегмаган” 
мавзулар топишга ундашарди.

Шу ўринда   блогерларга айтадиган   икки оғиз 
гапим бор: ижод майдонини, ахборот оламини тан-
лабсиз, бу яхши. Шов-шувга ишқибозсиз, буни ҳам 
тушунаман, лекин воқеа ва ҳодисаларни масъулият-
сизларча оммага етказиб бўлмайди. Фақат қўл те-
лефонида суратга олиш билан иш битмайди. Омма-
га ахборот тарқатишдан олдин масъулиятни зиммага 
олишни ҳам ўйлаш керак. Бунинг учун эса билим, соф 
ўзбек тилида хатоларсиз ёза олиш, журналистика 
сирларини пухта эгаллаш керак. Буларсиз ҳеч бир 
журналист ҳам, блогер ҳам узоққа бормайди. Бугун 
блогерлар журналистлар кемтигини тўлдириб ту-
рибди. Коррупцияга қарши курашда, воқеа-ҳодиса-
ларни ёритишда улар тезкор. Ҳатто ТВ ва радиолар 
ҳам улардан орқада қолмоқда. Аммо блогерларнинг 
аксарияти савиясиз ва саводсиз, соҳа маҳоратини 
ўзлаштирмаганликлари уларнинг фаолиятига    панд 
беряпти. Блогерлик – бу тижорат соҳаси эмас. Улар 
ҳам мафкурачи бўлишлари керак.

Карим БАҲРИЕВ, 
публицист, шоир:

– ...Оммавий ахборот воситалари шунчаки бир 
оддий соҳа эмас, у давлатдаги Конституциявий инс
титутдир, яъни унга Асосий Қонунимизда алоҳи-
да боб ажратилган. Миллионлаб пахтакорларга, юз 
минглаб тужжорларга, миллионлаб ишчиларга, мар-
дикорларга, банкирларга, сартарошларга ва бошқа-
ларга ажратилмаган.

Мамлакатда бир ярим мингга яқин оммавий ах-
борот воситаси бор, холос ва уларда, нари борса, ўн 
минг киши ишлайди. Шу ўн минг киши Ўзбекистон-
нинг халқаро мажбурияти ва Конституцияси қатор 
моддаларида бўлган ахборот излаш, олиш ва тарқа-
тиш ҳуқуқини амалга оширадиган мўътабар касб эга-
ларидир. Дейлик, инсон сиёсий ҳуқуқлардан бўлган 
сайлов ҳуқуқига 18 ёшдан эга бўлади. Эътиқод эр-
кинлигига, ахборот ҳуқуқига энди туғилган гўдак-
лигидан то сўнгги лаҳзасигача ҳамиша эгадир. Бу 
ҳуқуқларнинг рўёби оммавий ахборот воситалари ва 
журналистларга дахлдордир.

Журналистикамизнинг аҳволи, фаолият шарт-
лари ва ислоҳ этилиши масалаларига келсак, давлат 
томонидан, албатта, аввало сиёсий ирода зарур, яъ-
ни давлат ҳокимияти бир фикрда қатъий бўла оли-
ши керакки, журналистлар «камчилик топиб, юртни 
шарманда қиладиган»лар эмас, улар камчиликларни 
топиб, ошкор қилар экан, юртни камчиликларсиз, му-
каммал бўлишига хизмат қиладилар, инсонларнинг 
конституциявий ҳуқуқини юзага чиқариш, камчилик
ларни тузатишига, коррупция каби иллатларнинг жи-
ловланишига, ижтимоий адолатга хизмат қилиш би-
лан ижтимоий бўҳронларнинг ҳам олдини оладилар. 
Шоиримиз айтгани каби: “Ёлғоннинг тахтдаги минг 
йил даврони ҳақиқат айтилган бир дамча бўлмас”.

Журналист ва умуман ижодкор учун учта нар-
са керак – жасорат, маҳорат ва маърифат. Журна-
лист тайёрлайдиган олий даргоҳлар ёки мактаблар 
ана шу уч фазилатни сингдириши керак. Нега мен 
жасоратни биринчи ўринга қўяман, чунки ҳамма 
нарсани биладиган, етарлича маърифатли ва яхши 
айтиб, яхши ёза оладиган одамлар ҳам жасорати, 
жўмардлиги бўлмагани учун жим ўтираверади. Қо-
лаверса, жасорати бор инсоннинг жувонмардлиги 
унинг ёзишига ҳам таъсир ўтказади, шунинг учун 
журналист аввало жасур бўлиши керак. Жасур бўл-
са-ю, маҳорати бўлмаса, фикрини етказа олмайди, 
қизиқарли ёза олмайди, ичидагини одамларнинг 
қалбига бевосита етадиган қилиб ёзолмайди, шун-
чаки ё минғирлайди, ё шовқин солади, холос. Маъ-
рифат журналистга кенг мушоҳада юритиш, илмни 
эгаллаш, рост ва ёлғонни ажратиш, ички бир мада-
ниятга эга бўлиш учун керак. Тўпориликни ўқувчи-
лар ҳазм қила олмайди.

Ўқиш амалиёт билан боғланган бўлиши лозим. 
Таълим ҳаётдан узилмаслиги керак, назарий билим-
лар, юксак хаёлларга тўла толиби илм ўқув хонаси-
дан ташқаридаги гўзал ва айни пайтда, даҳшатли, 
адолат ҳамиша ҳам қарор топмайдиган, яшаш учун 
кураш бораётган ҳаётни ҳар зум кўз ўнгида тутиши, 
Ҳалокунинг итидай сарсон юрган қавмини билиши, 
унинг дардини ҳис этиши шарт.

Биз ҳам ўз нашрларимизни тишли-тирноқли қил-
сак, ижтимоий фикрга таъсир ўтказадиган даражада 
ростлигимиз билан мартаба қозонсак, албатта, мақо-
лаларимизга амалдорлар эътибор қилишга мажбур 
бўлади. Маҳмудхўжа Беҳбудий айтганлари каби: “Ҳақ 
берилмас, олинур!”.

ДАВОМ ЭТАЁТИР БУЮК ИМТИҲОН!ДАВОМ ЭТАЁТИР БУЮК ИМТИҲОН!


